AL-SKEINI dhe té Tjeré kundér MBRETERISE SE BASHKUAR
7 korrik 2011
(kérkesa nr. 55721/07)
Dhomé e Madhe

Gjykata saktéson nocionin e juridiksionit pértej territorit duke theksuar se Mbretéria e
Bashkuar duhet té kishte hetuar vdekjen e gjashté civiléve té vraré né Irak né vitin 2003 né
incidente ku ishin pérfshiré ushtaré britaniké

I. Faktet kryesore

1. Pas rénies sé regjimit Ba’ath né Irak mé 1 maj té vitit 2003, Shtetet e Bashkuara té Amerikeés,
Mbretéria e Bashkuar dhe partnerét e tyre té koalicionit ishin fuqité pushtuese dhe krijuan njé
organizém qeverisés té pérkohshém, Autoritetin e Pérkohshém té Koalicionit (APK). Njé nga
kompetencat e ushtruara nga APK+ja, i cili u njoh edhe nga Késhilli i Sigurimit t€ Kombeve té
Bashkuara né Rezolutén 1483 ishte garantimi i sigurisé né Irak. Pushtimi mori fund mé 28
gershor té vitit 2004, kur autoriteti i ploté pér té qeverisur Irakun, i kaloi Qeverisé sé
Pérkohshme irakiane dhe APK-ja pushoi sé ekzistuari. Gjaté periudhés sé pushtimit, Britania e
Madhe kishte komandén e provincés Al-Basrah, ku edhe té aférmit e kérkuesve vdigén. Nga 1
maji 2003 e né vijim forcat britanike né Al-Basrah morén pérgjegjésiné pér ruajtjen e sigurisé
dhe mbéshtetjen e administratés civile. Né detyrat e Britanisé sé Madhe mbi ruajtjen e sigurisé
pérfshiheshin: patrullimi, arrestimi, operacionet antiterroriste, mbikéqyrja e demonstratave
civile, mbrojtja e shérbimeve thelbésore dhe stacionet policore té infrastrukturés dhe té sigurisé.

2. Kérkuesit ishin té aférmit e gjashté shtetasve irakiané té cilét kishin vdekur né Basra mé 2003.
1) Mazin Jum’Aa Gatteh Al-Skeini ishte 23 vje¢ kur ai u géllua pér vdekje né Basra, pak para
mesnatés mé 4 gusht 2003 nga njé ushtar nén komandén e njé patrulle britanike. Sipas
deklaratés sé té véllait, mé 4 gusht 2003, z. Al-Skeini kishte gené né njé ceremoni mortore né
fshat. Né Irak éshté zakon qgé té géllohet me armé né njé ceremoni mortore. Ai pa ushtarét qé
gélluan dhe vraré véllain e tij dhe njé burré tjetér, pa ndonjé arsye té dukshme, pasi té dy ishin
té paarmatosur dhe rreth dhjeté metra nga ushtarét. Sipas variantit té ushtaréve britaniké,
patrulla, duke u afruar né kémbé dhe né njé naté shumeé té errét, dégjoi té shténa armésh té
rénda né Al-Majidiyah. Ata pané dy burra irakené né njé rrugé té fshatit, njéri prej té ciléve ishte
rreth pesé€ metra nga rreshteri A, i cili drejtonte patrullén. Rreshteri A pa se ai ishte i armatosur
dhe po i drejtonte armén. Duke besuar se jeta e tij dhe e ushtaréve té tjeré té patrullés ishin né
rrezik t€ menjéhershém, rreshteri A hapi zjarr ndaj dy burrave pa paralajmérim. Komanda
britanike vendosi se incidenti pérfshihej né rregullat e pérdorimit té forcés dhe se asnjé hetim i
métejshém nuk ishte i nevojshém.

2) Muhammad Salim u géllua dhe u plagos pér vdekje mé 6 néntor 2003. Duke u bazuar né
déshmité e déshmitaréve okularé, gruaja e tij, zj. Fattema Zabun Dahesh, deklaroi se mé 5
néntor 2003, z. Salim po vizitonte té kunatin né shtépiné e tij né Basra, kur shtépia u kontrollua
nga ushtarét britaniké. Njé nga ushtarét britaniké doli pérballé me z. Salim né hollin e shtépisé
dhe me njé té shténé e gélloi até né stomak. Sipas variantit britanik té ngjarjes, patrulla kishte



marré informata se njé grup njerézish té armatosur réndé ishte paré té hynte né shtépi, prandaj
ishte dhéné njé urdhér pér njé operacion té shpejté kontrolli dhe arrestimi. Meqé pasi trokitén
patrullés nuk iu hap dera, ajo e shkallmoi derén. Rreshteri C dégjoi té€ shténa armésh
automatike brenda shtépisé. Dy burra té armatosur me armé té gjata vrapuan poshté shkalléve
né drejtim té tij dhe ai nuk pati kohé té jepte njé paralajmérim me gojé. Rreshteri C besoi se jeta
e tij ishte né rrezik té menjéhershém. Ai gélloi njé heré drejt personit té paré, z. Salim dhe e
goditi até né stomak. U vendos gé incidenti pérfshihej né Rregullat e Pérdorimit té Forcés dhe
asnjé hetim i métejshém nuk ishte i nevojshém.

3) Hannan Mahaibas Sadde Shmailawi u géllua dhe u plagos pér vdekje mé 10 néntor 2003 né
Institutin e Edukimit. Bashkéshorti i saj deklaroi se né até daté, rreth orés 20.00, ai dhe familja e
tij ishin ulur pér té ngréné darké kur papritur shpérthyen té shténa armésh automatike nga
jashté ndértesés. Plumbat e goditén gruan e tij né koké dhe kémbé dhe njé nga fémijét e tij né
krah. Ata u dérguan né spital, ku fémija i tij u shérua, ndérsa e shogja vdiq. Sipas variantit
britanik té incidentit, zj. Shmailawi u géllua gjaté njé shkémbimi zjarri ndérmjet njé patrullé
britanike dhe disa personave té panjohur té armatosur. Kur zona u ndricua nga fishekzjarré
parashuté, té paktén tre burra me armé té gjata u pané né terren té hapur, dy prej té ciléve po
géllonin drejt ushtaréve britaniké. U vendos gé incidenti pérfshihej né Rregullat e Pérdorimit té
Forcés dhe asnjé hetim i métejshém nuk ishte i nevojshém.

4) Waleed Sayay Muzban, 43 vjeg, u géllua dhe u plagos pér vdekje nga njé ushtar britanik,
natén e 24 gushtit 2003. Duke e bazuar déshminé né rréfimet e déshmitaréve okularé, véllai i tij
tha se ai po drejtonte njé mikrobus né rreth orés 20.30 té asaj date, i cili “u pérfshi nén njé
breshéri plumbash", duke e 1éné véllané e tij té plagosur pér vdekje me goditje né gjoks dhe
stomak. Ushtari S deklaroi se i kishte kérkuar z. Muzban, i cili ishte shoferi i mikrobusit té
dyshimté gé t'i afrohej patrullés sé tij ngadalé e té ndalonte. Z. Murzan e goditi né gjoks me
grusht dhe u pérpoq t'ia rrémbente armén pérpara se té largohej me shpejtési, duke dredhuar
ne drejtim té ushtaréve té patrullés. Mikrobusi ndaloi rreth 100 metra nga patrulla pasi ushtari S
gjuajti né rrotat e tij. Kur u duk se shoferi po zgjatej pér t€ marré njé armé, ushtari S besoi se
shokét e tij do té gélloheshin né até ¢ast dhe késhtu gé gélloi disa heré. Shoferi doli jashté dhe u
urdhérua té shtrihej né toké. Patrulla e kontrolloi mikrobusin nése kishte njeréz té tjeré té
armatosur, por ai ishte bosh. Shoferi kishte tre plagé plumbash né shpiné dhe né ijé. Atij iu dha
ndihma e paré dhe pastaj u dérgua né spital ushtarak ¢ek, ku edhe vdiq. Pas njé hetimi, oficeri
komandues vendosi qé incidenti pérfshihej né Rregullat e Pérdorimit té Forcés dhe kérkoi qé
hetimi té mbyllej. Pas kérkesés nga z. Muzban pér shqyrtim gjyqésor, hetimi u rihap rreth nénté
muaj mé voné, si dhe u realizuan teste mjeko-ligjore. Prokurorét dégjuan déshmité e ushtaréve,
duke pérfshiré edhe até té ushtarit S. Pas njé hetimi, njé jurist i pavarur me pérvojé késhilloi se
nuk kishte asnjé perspektivé realiste qé té provohej se ushtari S nuk kishte gélluar pér
vetémbrojtje. Dosja iu dérgua Prokurorit té Pérgjithshém, i cili vendosi t€ mos e ushtrojé
juridiksionin e tij pér t€ urdhéruar ndjekjen penale.

5) Ahmed Jabbar Kareem Ali vdiq mé 8 maj 2003, né moshén 15 vjeg. Babai e kishte kérkuar,
pasi nuk ishte kthyer né shtépi natén voné, sig pritej. Babait i thané se i biri dhe tre té rinj té tjeré



irakené ishin arrestuar nga ushtarét britaniké qé né méngjes. Dyshohej se ata ishin rrahur dhe
detyruAR té hynin né lumin Shatt Al-Arab. Djali i tij nuk mund té notonte dhe trupi i tij u gjet
né ujé mé 10 maj 2003. Pas njé hetimi, katér ushtaré u gjykuan pér vrasje nga njé gjyq ushtarak.
Tre ushtaré té tjeré t€ dyshuar pér bashképunim ishin larguar pa njoftim. Prokuroria
argumentoi se ushtarét kishin dyshuar se katér té rinjté kishin kryer njé grabitje dhe i kishin
detyruan ata té futeshin né lumé pér t'u "dhéné njé mésim". Ushtarét u liruan kur déshmitari
kryesor i prokurorisé nuk ishte né gjendje qé t'i identifikonte ushtarét. Né vijim té ankimit civil,
té atit t€ djalit iu dha si démshpérblim njé shumé prej 115 000 sterlinash nga Ministria e
Mbrojtjes, si dhe iu paraqit njé falje zyrtare nga ushtria britanike.

6) Baha Mousa ishte 26 vje¢ kur vdiq né paraburgim, tre dité pasi u arrestua nga ushtarét e
Ushtrisé britanike mé 14 shtator 2003. Babai i tij, koloneli Daoud Mousa shkoi pér marré até nga
puna né njé hotel né Basra. Ai pa gé djali i tij dhe gjashté punonjés ishin arrestuar. Atij iu tha se
ishte njé hetim rutiné qé do té pérfundonte pér nja dy oré. Né ditén e treté pas arrestimit
pjesétarét e Policisé Ushtarake Mbretérore informuan kolonelin Mousa se djali i tij ishte vraré né
paraburgim. Atij iu kérkua té identifikonte trupin. Trupi Baha Mousa dhe fytyra ishin mbuluar
me gjak dhe démtime; hunda i ishte thyer dhe njé pjesé e lékurés sé fytyrés ishte shqyer. Njé
punonjés i hotelit, i cili ishte arrestuar gjithashtu né té njéjtén kohé, déshmoi se té burgosurve
irakené u kishin mbuluar kokat me kapuga, ishin detyruar té géndronin né pozicione stresi, nuk
iu jepej as ushgim as ujé dhe rriheshin. Gjithashtu, ai tregoi se Baha Mousa ishte ¢uar né njé
dhomeé tjetér, nga ku dégjohej se ulérinte dhe rénkonte. Njé hetim g€ u hap né lidhje me vdekjen
e Baha Mousa, gjeti se ai kishte 93 démtime té identifikueshme mbi trupin e tij dhe se kishte
vdekur nga asfiksia. Kolonel Mousa nisi procedurat civile kundér Ministrisé sé Mbroijtjes, té
cilat pérfunduan né korrik 2008 me njé pranim formal dhe publik té pérgjegjésisé dhe pagimin e
575,000 sterlinave si kompensim. Mé 14 maj 2008, Sekretari i Shtetit pér Mbrojtjen njoftoi
fillimin e njé hetimi publik mbi vdekjen e Baha Mousa. Raporti u dorézua né shtator té vitit 2011
dhe theksonte njé injorancé té madhe né radhét e ushtrisé mbi trajtimin e té burgosurve té
luftés, si dhe njé mungesé doktrine té pérshtatshme mbi teknikat e marrjes né pyetje.

3. Né mars té vitit 2004, Sekretari i Shtetit pér Mbrojtjen vendosi gé té mos kryheshin hetime té
pavarura né lidhje me vdekjet, gé té mos pranohej pérgjegjésia né lidhje me vdekjet dhe té mos
paguhej démshpérblim. Kérkuesit aplikuan pér njé shqyrtim gjyqésor. Né dhjetor 2004, Gjykata
e Shkallés sé Paré pranoi vetém pretendimin e Kolonel Mousa dhe hodhi poshté pretendimet e
katér kérkuesve té tjeré, kurse pretendimi i kérkuesit t€ pesté u pezullua. Gjykata u shpreh se
Shtetit i kérkohet normalisht ta zbatojé Konventén brenda territorit t€ saj. Ka pasur disa
pérjashtime ndaj kétij rregulli dhe fakti gé Baha Mousa ishte vraré né njé bazé ushtarake
britanike pérbénte njé pérjashtim té tillé. Megjithaté, Mbretérisé sé Bashkuar nuk i kérkohej ta
zbatonte Konventén né lidhje me té aférmit té kérkuesve té tjeré. Gjykata konstatoi se kishte
shkelje té detyrimit pér té hetuar sipas neneve 2 dhe 3 té Konventés né lidhje Baha Mousa pér
shkak se deri né korrik té vitit 2004, rreth 10 muaj pas vrasjes, rezultatet e hetimit ishin té
panjohura dhe pa asnjé pérfundim. Té gjitha apelimet né Gjykatén e Apelit u hodhén me
pretendimin se vdekjet, pérveg saj t¢ Baha Mousa, nuk ishin brenda juridiksionit t€ Mbretérisé



sé Bashkuar. Né gershor té vitit 2007, Dhoma e Lordéve! konstatoi se, me pérjashtim té rastit té
Baha Mousa, Mbretéria e Bashkuar nuk kishte juridiksion mbi vdekjet e viktimave. Sekretari i
Shtetit e kishte pranuar tashmé se vdekja Baha Mousa ishte brenda juridiksionit t€ Mbretérisé sé
Bashkuar sipas Konventés. Mé 25 janar 2008 Ministria e Mbrojtjes botoi Raportin Aitken né
lidhje me gjashté raste t€ abuzimit té dyshuar té géllimshém dhe vrasjen e civiléve irakené, duke
pérfshiré vdekjen e bijve té kérkuesve pesté dhe gjashté.

II. Vendimi i Gjykatés

4. Keérkuesit pretenduan se té aférmit e tyre ishin brenda juridiksionit té Mbretérisé sé Bashkuar
sipas nenit 1 (detyrimi pér té respektuar té drejtat e njeriut) té Konventés, kur ata u vrané si
pasojé e akteve té forcave té€ armatosura britanike. Ata u ankuan sipas nenit 2 (e drejta pér jetén)
dhe, né rastin e kérkuesit té gjashté nenit 3 (ndalimi i trajtimit ¢njerézor dhe degradues), né
lidhje me déshtimin pér té kryer njé hetim té ploté dhe té pavarur mbi rrethanat e ¢cdo vdekjeje.
Kérkesat u paraqitén né Gjykaté mé 11 dhjetor 2007. Dhoma hoqi doré nga juridiksioni né favor
té Dhomés sé Madhe, dhe mé 9 gershor 2010 u mbajt njé seancé publike.

A. Né lidhje me nenin 1

5. Céshtja kryesore ishte nése Konventa gjente zbatim né lidhje me vrasjen e civiléve irakené né
Irak nga ushtarét britaniké gjaté periudhés maj dhe néntor 2003 dhe nése viktimat ishin brenda
juridiksionit t& Mbretérisé sé Bashkuar. Duke iu referuar jurisprudencés sé saj té méparshme,
Gjykata vuri né dukje se aktet jashté territorit hyjné brenda juridiksionit té shtetit vetém né
rrethana té jashtézakonshme. Njé pérjashtim i tillé sipas jurisprudencés sé Gjykatés éshté ai kur
njé shtet palé i Konventés ushtron kompetenca publike né territorin e njé shteti tjetér. Né rastin
konkret, pas largimit nga pushteti té regjimit Ba’ath dhe deri né pranimin e Qeverisé sé
Pérkohshme té Irakut, Mbretéria e Bashkuar, sé bashku me Shtetet e Bashkuara morén disa
pushtete publike gé normalisht ushtrohen nga njé geveri sovrane. Né vecanti, Mbretéria e
Bashkuar mori autoritetin dhe pérgjegjésiné pér ruajtjen e sigurisé né Irakun Juglindor. Né kéto
rrethana té jashtézakonshme, ekzistonte njé lidhje juridiksionale midis Mbretérisé sé Bashkuar
dhe individéve té vraré gjaté operacioneve té sigurisé té kryera nga ushtarét britaniké, gjaté
periudhés nga maji 2003 deri né gershor 2004. Pérderisa té aférmit e kérkuesve u vrané gjaté
operacioneve pér ruajtjen e sigurisé nga Mbretéria e Bashkuar gjaté késaj periudhe, kjo e fundit
duhet té kryente njé hetim mbi vdekjen e tyre.

B. Né lidhje me nenin 2 (hetimi efektiv)

6. Kérkuesit u ankuan se qgeveria britanike nuk e kishte pérmbushur detyrén e saj pér té kryer
njé hetim efektiv mbi vdekjet e té aférmve té tyre. Duke véné né dukje se detyrimi pér té
mbrojtur jetén kérkon njé hetim zyrtar efektiv kur individét jané vraré si rezultat i pérdorimit té
forcés nga ana e agjentéve té shtetit, Gjykata pranoi problemet praktike qé krijonte pér
autoritetet hetimore fakti qé Mbretéria e Bashkuar ishte fuqi pushtuese né njé rajon té huaj dhe
armigésor. Né kéto rrethana, detyrimit procedural sipas nenit 2 duhet zbatuar né ményré

1. Qénga 1 tetori 2009, né pérputhje me Pjesén 3 té Ligjit t€ vitit 2005 mbi Reformén Kushtetuese, éshté krijuar Gjykata Supreme e
Mbretérisé sé Bashkuar.



realiste. Megjithaté, fakti qé¢ Mbretéria e Bashkuar ishte pushtuese nénkuptonte se, qé njé hetim
né lidhje me aktet e kryera nga ushtarét britaniké té konsiderohej efektiv, ishte veganérisht e
réndésishme gé autoriteti hetimor té ishte, dhe té shihej se ishte, funksionalisht i pavarur nga
zinxhiri i komandés ushtarake.

7. Nuk vihej né dyshim se né rastin e kérkuesve té paré, té dyté dhe té katért, t€ aférmit e tyre u
vrané nga ushtaré britaniké, identiteti i té ciléve ishte i njohur. Pyetja ishte nése né ¢do rast
ushtarét kishin qgélluar né pérputhje me rregullat pér pérdorimin e forcés. Né lidhje me
kérkuesin e treté, neni 2 kérkon njé hetim pér té pércaktuar rrethanat e vrasjes, duke pérfshiré
edhe nése jané ndérmarré hapat e duhura pér t€ mbrojtur civilét né aférsi t€ vendit té ngjarjes.
NEé lidhje me djalin e kérkuesit té pest€, ishte e nevojshme t€ pércaktohej nése ushtarét britanikeé,
si¢ pretendohet, e kishin rrahur djalin dhe nése e kishin detyruar té futej né lumé. Né ¢do rast,
déshmia e déshmitarit okular ka gené vendimtare. Prandaj ishte e domosdoshme gqé sa mé
shpejt gé té jeté e mundur pas ngjarjes, déshmitarét ushtaraké, dhe né veganti autorét e dyshuar,
té merreshin né pyetje nga njé hetues ekspert dhe plotésisht i pavarur. Gjithashtu, duhej té ishte
béré ¢do pérpjekje pér té identifikuar déshmitaré okularé irakené dhe pér t'i bindur ata se nuk
do ta vinin veten né rrezik pér shkak té déshmive dhe se kéto do té trajtoheshin me seriozitet
dhe do té veprohej pa vonesé. Ishte e qarté se hetimet né vrasjen e té aférmve té kérkuesve té
paré, té dyté dhe té treté kishin déshtuar té pérmbushnin kérkesat e nenit 2, pasi procesi i hetimi
mbeti térésisht brenda zinxhirit té komandés ushtarake dhe ishte i kufizuar né marrjen e
deklaratave nga ushtarét e pérfshiré. Né lidhje me kérkuesit e tjeré, edhe pse ka pasur njé hetim
nga Dega e Hetimeve Speciale mbi vdekjen e véllait té kérkuesit t€ katért dhe té birit té
kérkuesit té pesté, Gjykata nuk ka marré parasysh se kjo ishte e mjaftueshme pér té€ pérmbushur
kérkesat e nenit 2, pér shkak se ajo nuk ishte e pavarur né funksionim nga zinxhiri komandues
ushtarak. Nga ana tjetér, njé hetim i ploté dhe publik thuajse po pérfundonte né kohén e
gjykimit té késaj ¢éshtje né Strasburg, né lidhje me rrethanat e vdekjes sé Baha Mousa. Nén
dritén e kétij hetimi, kérkuesi i gjashté nuk ishte mé njé viktimé e ndonjé shkelje té detyrimit
procedural sipas nenit 2. Si pérfundim, Gjykata gjeti shkelje t€ nenit 2 né lidhje me mungesén e
njé hetimi efektiv né vdekjen e té aférmve té kérkuesve té paré, t€ dyté, té treté, katért dhe té
pesté.

C. Né lidhje me nenin 41

8. Gjykata u shpreh se Britania e Madhe detyrohej t'u paguante secilit prej pesé kérkuesve nga
17,000 euro, né lidhje me démin jopasuror dhe 50.000 euro, té gjithéve sé bashku, né lidhje me
kostot dhe shpenzimet.



